
Ai ishte njé shesh qé nuk pérmendej shpesh
népér bisedat e qytetaréve, madje nuk pérmende;
fare. Pérmendeshin emra té tjeré, si sheshi i madh i
gendrés, té cilit 1 jepte njé hije té réndé, vecanérisht
Monumenti i Déshmorit mé té njohur té rrethit,
gdhendur né pérmasa aq gjigante, sa té shtinte frikén.
Njé lloj misteri pérzier me njé ndjenjé respekti té
padéshiruar, por té imponuar, ia shtonin sheshit edhe
godinat qeveritare hijerénda, serioze mé tepér se
¢'mund té jeté njé ndértesé nga jashté dhe gjithmoné
té rrethuara me njé hije rebusi dhe hipnotizimi, i cili,
pa e ditur pérse, té fuste né njé boté gati-gati idolatrie
pérzier me njé lloj misticizmi pér até qé ndodhte pas
atyre mureve, misticizém qé nuk dije si ta shpjegoje,
por gjithsesi e ndieje té€ pranishém dhe gjithmoné té
bezdisshém brenda genies sate.

Né kété shesh ndodhnin ngjarjet mé té médha té
qytetit: festoheshin pérvjetorét e clirimit, priteshin

me duartrokitje e britma vizitat e udhéheqésve partiaké
e shtetaré nga Tirana, né kété shesh ishte hoteli dhe
kafeneja gendrore ku béheshin dasma dhe fejesa, ose
sic thuhej né até qytet, “piheshin kafeté” pér dy té
sapofejuar, t€ cilét t€ shoqéruar nga té aférmit e tyre, pas
ritit té kafeve né qendér té qgytetit, shpallnin hapur né sy
té t€ tjeréve, ose té€ botés si¢ thuhej, lidhjen e tyre.

Sa pér hotelin ai dihej pérse shérbente: ¢lodhnin
kokallat nga rruga e gjaté, e asfaltuar shumé keq dhe
gropa-gropa, sikur binin pa pushim gjylet e turkut, ata
qé€ vinin me shérbim nga Tirana dhe qé duhet théné
nuk ishin pak sepse zyrtarét, sidomos ata t€ mesmit,
e pélgenin shumé qytetin, jo vetém pér njerézit
mikprités, por sidomos pér gatimin e shijshém dhe
verén e raking, t€ cilat kishin njé nam té madh né
gjithé vendin.

Por kohét e fundit hoteli kishte filluar té shérbente
edhe pér njé gjé tjetér: shumé nga femrat e qytetit,
madje ato mé té€ bukurat, ishin gati me shenjén mé té
paré té shkonin me kédo, mjafton qé ky t€ ishte nga
Tirana, ose té paktén nga Durrési, Vlora ose Korca.
Qytetet e tjera nuk pranoheshin, madje edhe pér
Vlorén kishte shumé hezitime pér shkak té karakterit
té rrémbyer té banoréve té saj, por gjithsesi ishte béré
njé pérjashtim, ishte béré, pra, njé sy qorr dhe njé
vesh shurdh, vetém pér shkakun se Vlora kishte njé
det té pashoq dhe njé histori t€ madhe, mjafton té
kujtoje ngritjen e Flamurit.

Askush nuk mund ti akuzonte kéto femra pér
moral té dyshimté, apo pér mé keq, pér prostitucion.
Ato gjithcka e bénin thjesht pér té ikur, ose “shpétuar”
sic thuhej nga vendasit, nga qyteti i vogél dhe i
ménjanuar, i cili sidomos tani me ngjarjet e madha
qé po trokisnin, nuk mund t’u siguronte banoréve
dhe sidomos vajzave, asgjé t€ miré, asgjé nga ato pér
té cilat flitej shumé dhe qé, si¢ thoshin, i kishte me
shumicé koha e re qé po vinte.

Por kohét e fundit ishte pérhapur edhe njé lajm
tjetér. Natyrisht, dhomat e hotelit pérdoreshin né
ményré shumé klandestine, pér marrédhénie midis
burrave dhe grave té martuara. Kéta té fundit kryesisht
ishin punonjés té degés sé¢ punéve té brendshme,
operativé, hetues e nganjéheré edhe kryetari i degés.
Vetém nénkryetarit nuk i kishte dalé ndonjé fjalé,
sepse, si¢ thoshte Taqo Kokénepérka, 1 specializuar
pér kéto puné, nénkryetari kishte qgélluar cjapodhi
dhe nuk ishte i zoti pér femra. Zakonisht, femrat qé
pérdornin operativét dhe hetuesit ishin gra qé i kishin
burrat né burg pér politiké ose pér vjedhje. Ndérsa
kategoria e grave, qé burrat i kishte né periudhén e
hetuesisé ose té gjykimit, béheshin pre e punonjésve
té gjykatés.

Fare pak kohé mé paré ishin hapur ngado fjalé
se hotelin e frekuentonin femra dhe punonjés té
Komitetit té Partisé dhe té Komitetit Ekzekutiy,
sidomos ata qé kishin né doré emérimet né puné. Nga

té gjithé kéta, mé 1 pérmenduri ishte shefi i arsimit,
1 cili bénte kérdiné sidomos me arsimtaret qé donin
té afroheshin nga fshatrat e vogla né qytet dhe me
ato gé sapo mbaronin shkollén prisnin me drithérima
zemre emérimin.

Sidoqofté, kéto lajme nuk ishin té vértetuara,
por nuk ishin as té kundérshtuara. E vetmja gjé qé
i komprometonte ato dhe i bénte njerézit skeptiké,
ishte fakti se 1 pérhapte kryesisht Zydi Langori, i cili
nuk mund té€ merrej shumé seriozisht. Pér mé tepér
dy Hysenét, Hysen Zora dhe Hysen Kokélecka i
kundérshtonin me té madhe té gjitha sa péshpériteshin
kafeneve té qytetit. Gijithcka béhet, thoshin dy
Hysenét, - pér té népérkémbur emrin e miré t€ qytetit
dhe pér té pérbaltur pushtetin popullor, i cili e kishte
pasur gjithmoné té€ pérkédhelur qytetin e tyre.

Me pak fjal€, ishte pra njé shesh ku vlonte jeta, si¢
thuhej atéheré, ku ndodhnin gjithmoné ngjarje té cilat
nuk arrinte t'1 kthente né vargje dhe mé pas né kéngé
as njé rapsod si Stavro Qafépalari, rapsod me famé
anembané vendit dhe me shumé diploma té fituara
né festivalet folklorike kombétare dhe lokale dhe, pér
mé tepér, i njohur né té gjithé vendin sidomos pér njé
kéngé pér Udhéheqésin, 1 cili e ngrinte dolliné me ujé
dhe jo me raki.

Interesant, kishte théné Hysen Kokélecka i
mbéshtetur fugimisht edhe nga Hysen Zorra, tradita
e do gé dollia té ngrihet vetém me raki dhe jo me

ujé, por ja qé edhe traditat evoluojné e pasurohen. Po
té mos ndodhte kjo, kishte ndérhyré menjéheré dhe
shumé hijeréndé Hysen Zorra, traditat jo vetém do té
ishin té pagéndrueshme dhe té padobishme, por edhe
konservatore dhe té démshme.

Taqo Kokénepérka, specialitetii té cilitishte té fuste
hundétatje ku nukitakonte dhe ku nuk kishte asnjéfaré
lidhje, ishte gati té ndérhynte. Fytyra e tij e stérzgjatur
pérpara, me buzét dhe hundén qé pérparonin aq
shumé nga relievi i fytyrés, t€ kujtonin turirin e njé
dhelpre, por edhe kokén e nepérkés, si duket pér kété
ia kishin ngjitur pinomén “kokénepérka”. Megjithaté,
duke e ditur miré pushtetin dhe lidhjet me njerézit me
pozité qé kishin, qofté Hyseni i gjaté si skérfyell, me dy
kémbét e holla si lejlek, qofté Hyseni aq i shkurtér sa
dukej sikur Zoti kishte pértuar t€ merrej me té deri né
fund dhe e kishte 1éné pérgjysmé, Taqo Kokénepérka
u mjaftua me njé mérmérimé, té cilén e dégjoi vetém
ai, por gjithsesi shérbeu si njé valvul shkarkimi pér
zemérimin dhe inatin qé vlonte brenda tij. Ua tregoj
uné traditat dhe dollité qé dérdéllitni ju..., mérmériti
Taqo Kokénepérka. Po ta kishte béré kété njé njeri
tjetér dhe jo Udhéheqési, tani do ta kishit detyruar té
vriste veten...

Pér fat t€¢ miré, Taqo Kokénepérka kété ia tha
vetém vetes dhe askush nuk e dégjoi. Ndonése
specialitet ai kishte t€ fuste hundét kudo, por zotésiné
pér ta pérmbajtur dhe pérmbledhur veten, pér té

folur ashtu si¢ e donte kuvendi dhe jo e vérteta, e
kishte né shkallén mé té larté.

Nga lévizjet dhe ngjarjet e shumta qé ndodhnin,
asnjé shesh tjetér nuk kishte réndésiné dhe famén
e késaj copé toke fatlume qé i kishte réné fati té
pérfagésonte qendrén e qytetit.

E, megjithaté, as ky shesh as ndonjé tjetér nuk
e kishte térhegjen misterioze qé zotéronte sheshi
tjetér 1 pozicionuar pak anash gendrés. Rruga qé
té conte dhe té sillte nga gendra drejt sheshit tjetér
ishte pothuaj e mbyllur nga Monumenti i stérmadh i
Udhéhegésit. Sheshi, le ta quajmé sheshi i Shurkalecit,
jo se e kishte vértet emrin késhtu, por se késhtu e
quajti rastésisht Mico Kokigrasia duke béré rolin e
guidés pa ia kérkuar njeri, por pér té treguar thjesht
karakterin mikprités té qytetit, para njé grupi turistésh
greké, té cilét né té vérteté nuk ishin greké, por ishin
cobané, ose véllenj si¢ thuhet nga Konica, dhe qé
nuk dinin miré as greqisht as shqip. Megjithaté, Mico
Kokigrasia arriti té merret vesh pér bukuri me ta.

Suksesi mé i madh i késaj marrédhénie ishte fakti
qé sheshit 1 mbeti emri qé i vuri Mico Kokigrasia:
sheshi i Shurkalecit. Ndoshta ky emér ishte thjesht
njé teké apo pjellé e fantazisé sé Mico Kokigrasisé,
i cili edhe tekat, edhe fantaziné e kishte té bollshme,
por emri mund ta kishte prejardhjen edhe nga cezma
e vetme g€ ndodhej né mes té sheshit dhe léshonte njé
curril té hollé uji, mé té hollé se kaleci qé pérdornin

10 Bardhyl Londo



pér lojén e tyre fémijét. Ishte njé curril uji, njélloj si
njé shurré keci.

Emérimi i sheshit, ndonése ishte njé nismé vetjake
dhe pjellé e fantazisé sé¢ Mico Kokigrasisé, nuk ishte i
rastésishém. Funksiononte njé ligj i pashkruar, sipas té
cilit banorét nuk e thérrisnin njéri-tjetrin me mbiemrat
e tyre t€ zakonshém familjaré dhe té trashéguar brez
pas brezi, po gjenin, né bazé té ngjashmérisé sé
jashtme, epitete q€ ata i quanin “pinoma”. Késhtu
as Hysen Zorra, as Hysen Kokélecka nuk e kishin
mbiemrin késhtu. Por t€ gjithé i njihnin vetém me
kéta mbiemra.

Nganjéheré ky fenomen, fenomeni i pinomave,
merrte pérmasa groteske. Njé mésues i ardhur nga
Tirana nuk pranonte t’ia firmoste déftesén e lirimit
té klasés sé teté€ djalit té Kile Hundés. Ai e njihte Kile
Hundén dhe kujtonte se “Hunda” ishte mbiemri
1 tij 1 vérteté, kurse djali 1 dilte me mbiemér tjetér.
Ndonése i thané kolegét, e siguroi edhe drejtoresha,
mésuesi nuk pranoi tia firmoste déftesén. Kile
Hunda, i cili shpérndante druté e zjarrit né qytet me
njé zuk, ndonése ishte zgripi i punés se po trokiste
dimri, u detyrua té 1éré punén, pavarésisht britmave
dhe ankesave té drejta té qytetaréve, dhe té shkojé
né shkollé. Pérséri mésuesi nuk u bind dhe Kile
Hunda u detyrua té shkonte té merrte njé vértetim né
gjendjen civile. Ishte, pra, njé dité tjetér e humbur, njé
dité g€ ia shtoi aq shumé pakénaqésiné dhe ankimet

e qytetaréve sa Kile Hundén mund ta pérjashtonin
nga puna. E vetmja gjé qé e shpétoi, ishte biografia e
miré: kishte qené familje lufte. Drejtori i Komunales
u mjaftua me njé vérejtje me shkrim né dokumente.

Banorét e Shurkalecit kishin edhe njé ligj tjetér té
pashkruar. Ata, aftésité intelektuale apo krijuese té
secilit i masnin me aftésiné pér té hartuar apo treguar
pandehma. Né fillim, pothuajse askush nuk e njihte
kété fjalé. Meditimet e tyre pér ngjarje té€ ndryshme 1
quanin ose variant, ose lloj, ose meditim. Por askush
nuk ishte 1 kénaqur nga kéto emértime. Jo, tha hamalli
Ahmet gati i indinjuar, ne vrasim mendjen, shpikim
gjéra me té cilat merret me dité té€ téra qyteti dhe
t'i quajmé ato variante apo meditime? T¢é dyja fjalét
jané pesé me hi¢, ndérhyri Qakua i Vijenos, le q¢€ jané
barbarira... Barbarizma, e korrigjoi rapsodi Stavro
Qafépalari.

Té gjithé e kuptonin se ishte njé cast 1 véshtiré, i
déshpéruar, pa rrugédalje. Po u shkonte gjithé puna
intelektuale kot, pér njé fjalé g€ ose nuk e kishte gjuha
shqipe, ose nuk e gjenin ata. Gjuha shqgipe nuk e bén
kurré kété, tha me bindje Hysen Zorra. Ku ka gjuhé
mé té begaté se shqipja? Traditat e saj jané mé té
lashtat dhe mé té pasurat né Europé..., shtoi pa léné
shteg pér kundérshtime Hysen Kokélecka.

Migo Kokigrasia e kuptoi situatén né té cilén
ndodhej sheshi i Shurkalecit. Ai e kuptoi sesi mé i dalé
nga té tjerét q€ ishte pér shkak se kishte shoqéruar

12 Bardhyl Londo



me sukses njé grup turistésh greké nga Konica edhe
pse ishte ende e paqarté si ishte marré vesh me ta,
meqé nuk dinin miré as shqip as greqisht, i takonte
atij té bénte pérpjekjet e duhura. Hapi né shtépi njé
fjalor té madh té gjuhés shqipe, kérkoi gjithandej dhe
mé né fund bértiti me té madhe: Eureka! Pas shumé
orésh kérkimi dhe lodhjeje nervore kishte gjetur mé
né fund fjalén e duhur dhe té éndérruar: pandehmé.

Té nesérmen, kur ia propozoi grupit, i pari qé e
kundérshtoi ishte Hysen Kokélecka. C’éshté kjo fjalé
késhtu, rrudhi buzét ai, sikur meditimet tona merren
té pandehura.. Le qé éshté barbarizém, shtoi né
pérforcim Hysen Zorra.

Mico Kokigrasia e kuptoi se zilia njerézore éshté
njé nga ndjenjat mé t€ véshtira pér ta mundur me
argumente. Megjithaté, shpejtoi né shtépi, mori fjalorin
e gjuhés shqipe, njé libér té trashé sa mezi e ngrije dhe
e mbaje né doré, dhe ua solli dy Hysenéve. Ja, u tha,
shikojeni qé nuk éshté barbarizém. Qakua 1 Vjenos
shqeu syté: fjalori ishte shumé mé i trashé nga Ungjilli
g€ fshihte né sepeten e nénés. E mori né doré fjalorin
dhe e hapi te fjala Krisht, atje ku e kishte mé t€ shumtén
e herés mendjen. Cuditérisht ishte shkruar me germé
t€ vogél, ndérsa shpjegimi qé i béhej késaj fjale ia ngriti
flokét pérpjeté nga indinjata. Cfaré, bértiti me zé Qakua
1 Vijenos, me qitapé té tillé do t€ merremi ne?

Megjithaté, pas disa debatesh té gjithé rané dakord
se fjala “pandehma” ishte mé e pérshtatshmja pér té

eméruar kétej e tutje punén e tyre intelektuale dhe
gjithcka qé mendonin pér ngjarjet kryesore dhe mé
tronditése. Autorét e “pandehmave” ishin nga mé té
nderuarit dhe respektuarit né qytet, ndérsa pandehmat
e tyre tregoheshin kafeneve apo mejhaneve té
ngushta. Sidomos i respektuar dhe i nderuar ishte
autori i pandehmés kryesore, pra ai qé hartonte
variantin kryesor té ngjarjes, me té cilin ishin dakord
dhe e pélgenin shumica. Kété autor e pérshéndesnin
me respekt té gjithé banorét, e vinin né krye té
tavolinave né rast kremtimesh, i lironin vendin né
kafe, i mblidheshin rreth e rrotull, mundoheshin kush
ta geraste i pari dhe, shpeshheré, sa ndienin nevojén
pér té argumentuar digka pér té cilén ishin té pasigurt,
thoshin: késhtu tha edhe autori i pandehmés iks, pyeta
edhe autorin e pandehmés ipsilon, ma vértetoi autori
i pandehmés zeta...

Aq 1 madh ishte vlerésimi i pandehmave dhe
adhurimi pér to, sa edhe kur martonin vajzat prindérit
interesoheshin pér dhéndrin si i kishte marrédhéniet
me pandehmat. Ah, sikur té dojé fati dhe té na bjeré
ndonjé dhéndér me ndonjé pandehmé té paré, luteshin
nénat e vajzave. Ah, sikur té na nderojé familjen e fisin
ndonjé dhéndér me pandehmé, éndérronin etérit qé
kishin cupa pér té fejuar.

Puna arriti deri atje sa Kol Xhacka, qé kishte té atin
né kurbet né Ameriké, tha se edhe Amerika e kishte
kété adhurim pér pandehmat. Kété ia kishte shkruar

1 ati né€ ato pak letra g€ 1 binin né doré... Madje, shtoi
Kol Xhagka qé gjithmoné e theksonte sa heré gjente
rastin ndarjen e shoqérisé né pjesén fisnike dhe né
pjesén harbute (natyrisht kété té dytén e pérmendte
rrallé, me z€ t€ ulét dhe kur ishte i sigurt se nuk ia
conte njeri Zydi Langorit), kété e bén vetém pjesa e
fisme e Amerikés, jo ata qé flené népér metroté dhe
trotuare.

Maksut Sarafi, qé rridhte nga njé familje e pasur
dhe pér té cilin thoshin se kishte groposur kushedi
sa qypa me florinj, kujtoi krahinén qé kufizohej me
qytetin e tyre dhe zakonin té kthyer pothuajse né ligj
se djalit g€ kérkonte nuse nuk ia jepnin kurré pa gené
1zoti té€ vidhte njé dash apo njé cjap. T¢é paktén dashin
ta zévendésojmé me njé pandehmé, qofté edhe jo
kryesore, pérfundoi propozimin e tij Maksut Sarafi.

Por propozimi i tij ishte tepér 1 véshtiré: edhe
pa kété zakon né qytetin e tyre dhe vecanérisht né
sheshin e Shurkalecit, kishte shumé vajza dhe djem
qé kishin mbetur té pamartuar. Késhtu do béhen té
gjithé, kallogjeré..., mérmériti Qakua 1 Vjenos.

Mjaftoi kjo ndérhyrje qé njerézit té bénin sikur
nuk e kishin dégjuar fare propozimin e Maksut Sarafit
dhe ta ménjanonin até si¢ bénin me té gjitha ¢éshtjet
e ndérlikuara pér té cilat nuk thoshin as po as jo, por
shtireshin sikur nuk i kishin dégjuar kurré.

Rapsodi Stavro Qafépalari, qé kishte vec talentit
pér té shkruar vargje rapsodike dhe aftésiné té nxirrte

bashkébiseduesit nga situata té tilla té sikletshme,
ndérhyri menjéheré. Si¢ jeni né dijeni, tha, uné i kam
hyré punés pér té mbledhur pandehmat né libra té
vecanté. Deri tani dy libra jané gati, nuk e di sa
véllime té tjera do té€ duhen, aq 1 pasur éshté qyteti
joné me pandehma. Po ¢’pret, ndérhyri 1 paduruar
si gjithmoné Kile Hunda, i cili kishte 1éné zukun
me dru né ané té rrugés dhe po dégjonte me shumé
interes bisedén. C’pret? Kur do t’i botosh? Kur té
na keté mbiré bari mbi varre? Duhet njé sponsor
i fuqishém, tha né ményré gjysmautoritare dhe
gjysmenigmatike rapsodi Stavro Qafépalari duke
genéisigurt se pothuajse té gjithé pjesémarrésit nuk
e kuptonin ose e kuptonin gabim fjalén “sponsor”.

Me gjithé pérhapjen dhe ndikimin e madh qé
kishin, duhet pasur parasysh se jo gjithmoné, ose
jo plotésisht, pandehma duhej té ishte e vérteté:
mjafton té besohej dhe pélgehej nga shumica.
Verifikimi i pandehmés me ngjarjen e ndodhur
ishte e ndaluar, konsiderohej si jo normale dhe
amorale. Dhe e dyta, qé duhej té kishin parasysh té
huajt kur vinin né qytetin e pandehmave (“qyteti 1
pandehmave”, ishte njé gjetje gjeniale, si¢ thoshin
banorét e Shurkalecit, e rapsodit Stavro Qafépalari
né njé varg té tij) ishte se pandehmat nuk kishin
autor dhe nuk lejohej té béheshin kérkime pér té
identifikuar autorin. Jané proné e qytetit, 1 kishte
véné vulén Taqo Kokénepérka.

Banorét e Shurkalecit e kishin té shenjté kété
parim. Megjithése, duke dégjuar pandehmat, tani ata e
identifikonin nga stili menjéheré autorin, kurré nuk ia
lejuan vetes té merren me emra. Ndryshe, u shpjegoi
Migo Kokigrasia njé dité disa turistéve nga Konica,
kjo pasuri e vyer do té shpérdorohej dhe, né fund té
fundit, do té zhduke;.

E pra, lidhja midis sheshit té Shurkalecit dhe sheshit
kryesor, béhej népérmjet njé rruge té ngushté, ose, sé
paku, shumé mé té ngushté se sheshi kryesor, né mes
t€ s€ cilés, mbi njé piedestal té larté dhe me bazament té
gjeré ngrihej Monumenti i Udhéheqésit. Né piedestalin
e larté aq sa gati barazohej me gjysmén e njé pallati
qé kishte pérballé, té conin shkallé prej mermeri nga
té katra anét. Kéto shkallé¢ thithnin kalimtarét nga té
gjitha rrugét e rrugicat. Doje-s’doje, banor 1 vjetér i
qytetit, apo vizitor rishtar, shkallét e ftohta me njé gri
té pérhime, té ndérprisnin rrugén pér ku ishe nisur dhe
t€ detyronin t€ kaloje poshté Monumentit.

Sapo zgjoheshin dhe hapnin dritaret, banorét e
sheshit shikonin vetém shpatullat e gjera, prapanicén e
mbuluar nga palltoja, kindat e sé cilés valéviteshin nga
era dhe kémbét e hapura t€ Monumentit. T€ vetmen
pjesé té sheshit q¢ mund ta kapte syri i banoréve,
ishte ajo qé dukej midis dy kémbéve té capélyera té
Udhéhegésit. Ju nuk mund té shikoni ndryshe, ve¢se
népérmjet shaléve té mia, dukej sikur thoshte njeriu
mbi piedestal.

Monumenti ishte aq i larté e 1 paarritshém nga
kémbésorét, sa dukej sikur nuk komunikonte fare me
njerézit e qytetit, sikur fliste me njé boté tjetér dhe
nuk i interesonte fare turma e njerézve qé kalonte
¢do dité afér tij. Po ky, tha njé dité Ilo Laminori, ¢’na
krekoset késhtu? Sikur ka té gjitha tapité tona...

I shkreti Ilo Laminor, qé ishte tapé me raki mareje e
cila po té trullosi vetém pas njé jave té del, kur 11éshoi
kéto fjalé nuk e dinte se rrotull Monumentit edhe
muret kishin veshé dhe dégjonin edhe frymémarrjen
e njerézve dhe jo mé fjalét e tyre edhe pse ato mund
té ishin thjesht mérmérima, té cilat njeriu mé tepér
ia thoté vetes sesa té tjeréve. Por ja qé Zydi Langori,
gjithmoné né raste té tilla, ndodhej né vendin e
ngjarjes. I dégjoi, 1 deshifroi fjalét, madje ose ngaqé
nuk ia kishte kapur veshi miré, ose ngaqé kishte
maniné e improvizimi i transformoi (po ky, kishte
raportuar Zydi Langori duke shtrembéruar fjalét e
Ilo Laminorit, ¢’'mé rri késhtu sikur éshté pronari i té
gjithé botés) dhe Ilo Laminori pérfundoi né shtépiné
pa qira, si¢ i thoshin burgut figurativisht.

Gjyqgin ia béné né Shtépiné e Kulturés. Ndér
akuzat kryesore, gjykatési Ndre¢i Bumbrecka, i
pérmendi fjalén “tapi”. Ky éshté njé koncept fund
e krye armiqésor, ngriti zérin kur erdhi te kjo pjesé e
akuzés gjykatési Ndreci Bumbrecka, sepse tapi kané
vetém né vendet borgjeze-revizioniste, ne kemi proné
kolektive.

Pas késaj akuze nuk kishte avokat qé ta shpétonte
Ilo Laminorin, megjithése, atéheré nuk kishte fare
avokaté mbrojtés sepse sistemi socialistishte aqidrejté
sa konsiderohej fyerje pér autoritetin e drejtésisé sé tij
ekzistenca e kétyre avokatéve.

Gjykatési Ndre¢i Bumbrecka ishte i specializuar
pér mbrojtjen e Monumentit t€ Udhéheqésit. Q€ kur
kishte mbaruar shkollén dhe kishte filluar puné né
kété qytet té€ vogél, shumicén e ¢éshtjeve qé kishte
gjykuar dhe njerézit qé kishte dénuar lidheshin me
Monumentin e Udhéheqésit.

I famshém ishte sidomos gjyqi ndaj Naze
Méllénjés, studentes sé vitit t€ katért pér gjuhé
angleze. Gjaté pushimeve dimérore Naze Méllénja
ishte cuditur me kémbét e stérmédha t€ Monumentit
té Udhéheqésit, té cilat po ti shikoje me kujdes té
trembnin aq shumé sa mund té t€ dilnin né gjumé
natén. C’jané kéto kémbé si putra ariu, i kishte
péshpéritur me z€ fare té shuar njé shoqes sé saj me
té cilén po kalonte afér Monumentit. Si kémbémadhi
1 Bgjiptit... Kémbémadhi i Egjiptit ishte njé film me
Bud Spancerin gé ndigej shumé ato kohé.

Megjithése gjithcka u tha duke mérméritur, Zydi
Langori, si gjithmoné né raste t€ tilla, ishte né vendin
dhe kohén e duhur dhe e ¢oi atje ku duhe;.

Edhe ky gjyq u zhvillua né Shtépiné e Kulturés.
Gjykatési Ndreci Bumbrecka ishte dyfish 1 frymézuar
né fjalén e tij akuzuese, e cila u prit me duartrokitje

té vazhdueshme nga turma: ai jo vetém mbrojti
Udhéheqésin, por shfryu edhe inatin ndaj Naze
Méllénjés, e cila banonte njé kat sipér gjykatésit, sepse
ajo kishte refuzuar prerazi propozimin e Ndreci
Bumbreckés pér té béré dashuri me té. Méllénja,
Méllénja, kishte shpérthyer gjykatési né kulm té
ekstazés, késhtu i thoné serbét Fushé Kosovés...
Ndérsa amerikanét, domethéné Bud Spanceri, i thoné
blackbird...

Kéto dy argumente jo vetém qé e shtuan shumé
famén e gjykatésit Bumbrecka, por edhe e béné tepér
bindés dénimin maksimal me akuzén pér agjitacion
e propagandé me té cilén e rasén né burg Naze
Méllénjén.

Po kaq i famshém ishte edhe gjyqi ndaj Teki
Rrangallés, fshesaxhiut té qytetit. Me cigaren e trashé
né buzé, me njé duhan gé e blinte te njé fshatar nga
Qeshibeshi dhe qé kundérmonte njé eré té gelbur njé
oré larg, Teki Rrangalla duke fshiré sheshin e qytetit
né orén tre t€ méngjesit, kishte ngritur syté dhe ishte
habitur nga shalét gjigante té Udhéheqésit. Mé tepér
se me dy shalé njerézore, ato ngjanin me dy shpate
malesh.

O Zot, kishte mérméritur Teki Rrangalla me zé
té dredhur, c¢faré dreq kémbésh jané kéto... Edhe
putanat népér kuplarara nuk i kané kaq té gjata e té
trasha kofshét dhe, megjithése ishte mysliman, kishte
béré kryqgin.

Zydi Langori qé po kthehej nga njé dasmé nuk
mundi ta dégjoj¢ mérmérimén e fshesaxhiut, por
atij nuk mund t’i shpétonte kurrsesi kryqi borgjezo-
revizionist.

Pas késaj, fjalimi akuzues i Ndre¢i Bumbreckés né
Shtépiné e Kulturés ishte trondités. Shikoni, bértiste
gjykatési duke iu drejtuar sallés, deri ku arrin puna: i
pandehuri e krahason Udhéheqésin me Krishtin, kété
armik té njerézimit dhe ndihmés sé hapur té borgjezisé,
ndérsa né mes té sheshit qé shkélgen nga morali
socialist 1 pastér si kristal, ai bén shenjén e kryqit, kété
simbol famékeq t€ obskurantizmit dhe té degjenerimit.

Teki Rrangallés, babai i teté fémijéve ndérsa
té néntin e kishte né barkun e sé shoges, 1 hodhén
hekurat pér agjitacion e propagandé dhe e dénuan
me teté vijet burg. Gjykatési u tregua i méshirshém
dhe nuk i dha dénimin maksimal qé parashikonte ligji,
dhjeté vjet burg, pér arsyen njerézore se fshesaxhiu
kishte njé tufé kalamajsh.

Pas kétij gjyqi gjykatésit Bumbrecka iu shtuan
shumé pikét si gjyqtar 1 jashtézakonshém, por edhe
njerézor, megjithése duhet pranuar se edhe pa kété
gjyq ai ishte shumé i pérmendur pér zotésiné e tij né
mbrojtje t¢ Monumentit t¢ Udhéheqésit. Gjykatésin
e propozuan pér hero té punés socialiste, ndérsa dy
kuadro té larta erdhén té merrnin doras né komitet
té partisé dokumentet e transferimit té tij né Tirané.
Flitej se ishte propozuar pér ministér drejtésie.

Dénimet qé shkaktoheshin pér shkak té pérmasave
jashté njerézore t¢ Monumentit té Udhéheqésit, ishin
aq té shumta sa né ményré klandestine filluan té
qarkullojné disa vargje, autori i té cilave edhe sot e
késaj dite mbetet anonim nga frika.

Sa shoké héngri monumenti,
nuk na héngri as kurbeti.

Shumé banoré, ndonése nuk kishin asnjé té
dhéné, besonin se kéto vargje i kishte krijuar rapsodi
i famshém i qytetit, Stavro Qafépalari. Por, Mico
Kokigrasia argumentoi se nuk kishim t€ bénim me
njé krijim té rapsodit té famshém té qytetit dhe se stili
1 tij ishte krejt ndryshe. Kéto vargje, shtoi me bindje
té ploté eksperti 1 turizmit, jané t€ ndonjé autori
anonim, i cili imiton vargjet qé u pérhapén kur shefin
e arsimit e kapén né zyré me njé mésuese qé donte té
transferohej nga fshati i largét ku ishte. Ju kujtohen
vargjet?

Sa shoké na héngri g...1,
nuk na héngri né lufté as topi...

Si ndodhte né té gjitha qytetet, dhe né sheshin pas
shpatullave dhe vidheve té Udhéheqésit, as mund
té béhej fjalé pér institucione administrative apo
kulturore artistike. T€ gjitha ato ishin grumbulluar

né sheshin kryesor: Komiteti i Partisé, Komiteti
Ekzekutiv, gjykata, pallati 1 kulturés, hoteli. Ndér
objektet kryesore mund té pérmendej njé gjellétore,
e cila kishte fituar famé pér midhjet e shijshme qé
gatuante Mamaja, kuzhinierja e njohur né té gjithé
sheshin. Ndonése pérgatiste vetém njé tenxhere té
vogél, pér shkak se midhjet ishin t€ racionuara dhe me
pakicé, pérséri ajo kishte kénaqésiné dhe krenariné qé
njé zévendésministér simpatik, i gjaté dhe me syze, 1
cili kryente muajin e punés fizike ¢do vit né gytetin e
pandehmave, vinte ¢do méngjes rreth orés nénté dhe
shijonte midhjete Mamasé. Megjithése ishte qytetivogél
dhe gjithcka qé ndodhte merrej vesh menjéheré, nuk
dihej pse ndodhej pér njé kohé té gjate zévendésministri
né kété qytet pas muajit té kryer té punés fizike. Disa
thoshin se e kishin sjellé pér pérforcim té punés né
Komitetin Ekzekutiv, meqé udhéhegja e larté e donte
shumé até qytet. Kété mendim e pérkrahte Hysen
Zorra dhe Hysen Kokélecka.

Hamalli Ahmet, kuptohet, duke péshpéritur dhe
né prani vetém t€ dy miqve t€ tij t€ pérmbrémshém,
Qakos sé Vjenos dhe té papunit Fadil, hodhi
mendimin se e kishin sjellé, se kish réné né dashuri
me vajzén e njé zyrtari té larté. Ky nuk donte tia jepte
té bijén zévendésministrit, prandaj kété té fundit e
kishin transferuar.

Kishte dhe njé pandehmé tjetér qé e kishte pérhapur
Zydi Langori: djaloshi me syze kishte ardhur pér té

béré punén fizike té disa viteve. Po sa vazhduaka kjo
puné fizike, kishte klithur i cuditur Kile Hunda, gjithé
jetén?

Ata g€ kishin pérhapur kété pandehmé, e
kuptuan qé nuk e kishin sajuar miré dhe u térhoqén,
domethéné nuk béné mé pérpjekje qé pandehma e
tyre té ishte pérséri né qarkullim, té péshpéritej e té
diskutohej kafeneve dhe, pse jo, t¢ mbetej edhe si
varianti pérfundimtar i s€ vértetés.

Me gjithé kéto pandehma qé kundérshtonin njéra-
tjetrén, vetém njé gjé ishte e sigurt dhe e provuar:
¢do méngjes Mamaja e midhjeve, kuzhinierja e
gjellétores “Tek Sheshi i Bufit”, priste me padurim
ardhjen e klientit té shquar dhe kur ai vonohej i
higte midhjet nga lista e pérditshme pér t’i ruajtur
pér zévendésministrin. T€ tjerét, thoshte Mamaja
me vete, t€ hané ¢’té hané...

Mamaja ishte unike né qytet jo vetém pér midhjet
qé gatuante, por edhe pér emrin qé i kishte véné
gjellétores ku punonte. Pa pyetur njeri, pa e shpallur
apo shkruar kund, ajo e kishte pagézuar gjellétoren
me emrin “Tek Sheshii Bufit”. Ishte njé emér ¢ vinte
nga fémijéria e saj e largét e kaluar né Qeshibesh. Tek
Sheshi i Bufit quhej njé copé toké, e vetmja gjé e
jashtézakonshme e sé cilés ishte se aty luante Mamaja
e midhjeve me shogqet e saj dhe se njéheré atje ishte
shfaqur njé buf qé 1 kishte habitur té gjithé me pamjen
e tij krejt t€ veganté.

Por edhe sheshi i vogél para gjellétores sé Mamasé
kishte njé emér té cuditshém: né té gjithé qytetin,
anembané, ai njihej me emrin “Tek derri”. Nuk ishte
fryt i fantazisé sé Mamasé dhe i kujtimeve té saj, si
kishte ndodhur me emrin e gjellétores.

Sidoqofté nuk mjaftonte ky emér, té cilin askush
nuk e shpjegonte dot si kishte ardhur dhe kush e
kishte pagézuar késhtu, pér ta béré té njohur e té
vecanté kété copé vend. Ai kishte dhe njé merité té
cuditshme, qé nuk e kishte provuar asnjé shesh tjetér
jo vetém né kété qytet, por né gjithé vendin: aty kishin
filluar t€ vinin bastet e para sportive pér kampionatin
e futbollit.

Ishin shuma té vogla, por ata q¢ kishin fat arrinin
té fitonin aq shumé sa jo vetém hanin midhje dhe
pinin birré te Mamaja, por braktisén edhe punén qé
bénin dhe filluan té jetonin vetém mé bastet.

Sheshi “Tek derri” gjallérohej sidomos té premteve
dhe té shtunave né prag té ndeshjeve t€ kampionatit.
Madje, né trotuarin pérballé, dukeshin nganjéheré
edhe futbollisté té ekipit té qytetit, té cilét udhézonin
bastexhinjté e tyre té njohur té luanin ashtu si¢ ishin
marré vesh pér ta pérfunduar ndeshjen e radhés.
Kjo shkaktonte shpeshheré hutim dhe rrémujé aq té
madhe sa té gjithé ata qé kishin véné baste mé paré
mundoheshin té gjenin leké borxh dhe té rivinin baste
té tjera né ményré qé edhe pse nuk do té fitonin, té
paktén té€ mos humbisnin.

Ishte njé shesh plot dridhma dhe emocione, ku té
lumturit dhe té kénaqurit numéroheshin me gishtat
e dorés, ndérsa fatkeqit, ata qé linin gjithé paraté,
ishin shumica. Madje thoné se Kile Hunda, shoferi
qé shpérndante druté népér qytet, kishte 1éné gjithé
pesémbédhjetéditéshin ashtu si¢ e kishte marré né
komunale dhe e shogqja e kishte pérzéné nga shtépia
pér njé kohé té gjaté.

Megjithaté, institucioni kryesor i sheshit, né rast
se mund té quhej institucion, ishte njé kafe, e cila
né krahasim me mentalitetin e qytetit, ishte shumé
mé moderne. Kafja e pagézuar, nuk dihej se nga
kush, me njé emér bime ishte béré e famshme,
sepse aty mblidheshin shumé wvajza té reja,
kryesisht studente té bukura dhe té veshura sipas
modés. Vajzat kliente té kafenesé zakonisht vinin
pér pushime nga Tirana ose ishin nga ato studente
qé kishin mbetur né provime dhe prisnin shtatorin
té rifillonin shkollén.

Ky ambient modern, si¢ u pélgente ta pérkédhelnin
sedrén e tyre banorét e qytetit, kishte frymézuar njé
kompozitor nga mé té njohurit, t€ shkruante njé
kéngé ritmike, kéngé qé ishin pak té rralla dhe té
papritura pér kohén, pér t€ mos théné dhe me rrezik.
Kénga bénte fjalé pér luftén midis sé resé¢ dhe sé
vjetrés, midis konservatorizmit dhe pérparimtares.
Megjithése pati shumé sukses, ajo u kritikua dhe u
ndalua shumé shpejt. Dhe pér kété njé merité t€ madhe

pati Zydi Langori, i cili mblodhi shumé té dhéna pér
ato qé thuheshin pér kéngén dhe e krahasonin até
me kanconetat gé kéndoheshin né Festivalin e San
Remos.

Madje né kété proces té véshtiré, Zydi Langori pati
edhe ndihmén e gjithanshme té té dy Hysenéve, Hysen
Zorrés dhe Hysen Kokéleckés, té cilét péshpériteshin
si kompetenté né fushén e muzikés sé lehté italiane.
Nuk ndodhte asnjéheré té kalonin rrugés dhe té
mos bénin debat pér kéngétaré té ndryshém italiané.
Madje, njéheré, debati i tyre se kush ishte mé i madh
Lugio Dalla apo Lugio Batisti vazhdoi pér javé té
téra. Por sidoqofté, debatet ishin gjithmoné né
planin kritik: muzika italiane po i largohej gjithmoné
e mé shumé tabanit popullor, muzikés sé famshme
popullore napolitane, ta zémé si¢ e kané pranuar dhe
veté kritikét muzikoré italiané, canzonissimo éshté
katandisur né njé vergognissimo.

Ndryshe ndodh kétu te ne: ja, merr orkestrén e
sazeve té qytetit. Art i kulluar. Perlé botérore. Né
té gjitha festivalet e huaja ku ka qené, ka ¢mendur
publikun dhe qytetin. Madje kur ishin né Norvegji,
gazetat shkruanin se kur luajti orkestra kabané e
famshme, shkriné edhe fjordet dmth. akujt si¢ u
thoné ata.

Kjo dashuri dhe ky pérkushtim i dy Hysenéve pér
vendlindjen nuk ishte vetém pér muzikén. Ata kishin
njé virtyt té vyer qé ua njihnin té gjithé banorét: nuk

lejonin té népérkémbej qyteti i tyre me famé aq té
miré dhe gé e kishte aq pér zemér udhéhegja e vendit.

Sipas tyre, djathi i rrethit té tyre, qé prodhohej né
baxhot rreth e rrotull gytetit, ishte pa dyshim mé 1
shijshmi dhe mé i ushqyeshmi né boté. Té dhj...
djathin e Francés, qé thoné se e hané si fruté pas buke
dhe djathin e Zvicrés bashké qé bie eré si kérmé...
Le pastaj gjalpi i bardhé i dhive. Njé vezé té€ skuqésh
né Shurkalec kundérmon gjithé Janina sa grekét e
uritur ngopen vetém me aromén e gjalpit dhe nuk
kané mé nevojé té kapérdijné ndonjé dicka dhe ta
futin né stomak. T¢€ mos flasim pastaj pér rakiné dhe
pér verén qé té tjerét nuk i shohin dot as me dylbi...
dhe qé sikur té kishin mundésiné té merrnin pjesé
né konkurset ndérkombétare do t’i kishin pérlaré té
gjitha medaljet e arta...

Eshté e vérteté qé kénga pér kafenené me emér
bime dhe sidomos ndalimi i saj e rriti shumé famén
¢ kafesé dhe t€ sheshit té Shurkalecit, por kjo famé
nuk mund té krahasohej aspak me até emér qé fitoi
sheshi pas vdekjes tragjike té njé studenteje shumé té
bukur. Studentja u hodh nga dritarja e katit té pesté,
u pérplas fillimisht né majén e mprehté té njé shtylle
elektrike, pastaj u plandos mu te rréza e vetratave té
kafenesé afér tavolinés sé paré majtas.

Zhurma e pérplasjes sé trupit té vajzés né trotuar
ishte aq e madhe, sa tre studentét e fakultetit té
gjuhéve té huaja qé po pinin nga njé pong portokalli

dolén menjéheré jashté gjysmé té frikésuar, gjysméku-
reshtaré. Por, pér cudi té tyre, gjetén vetém njé pellg
gjaku. Trupin e kishin marré dhe e kishin zhvendosur,
nuk dihet se ku. Pérpara u doli Zydi Langori, i cili u
foli me njé mirésjellje t€ shtiré. Ju mé kuptoni shumé
miré, tha ai duke mos paré né sy asnjérin prej té
treve. E dini g€ né kéto caste detyra juaj éshté t€ mos
flisni me njeri pér até qé ndodhi, madje ta harroni
menjéheré, ndryshe...

Studentét heshtnin, ndérsa Zydi L.angori vazhdonte
t€ shikonte majat e képucéve t€ djelmoshave. Besoj se
mé njihni mua, apo jo, shtoi tonin kércénues Zydiu.
T¢ njohim, u pérgjigjén t€ nemitur studentét.

Me gjithé fshehtésiné dhe misterin e madh me
té cilin u rrethua ngjarja, pérséri péshpéritej se pak
minuta mé paré se t€ ndodhte tragjedia, né dhomén
e studentes sé vitit té treté té degés pér gjuhé angleze
kishte gené Zydi Langori. Pasi e kishte akuzuar
vajzén si pérhapése té modernizmit dhe pér sjellje
té huaja pér shogériné toné, né kémbim té heshtjes 1
kishte kérkuar marrédhénie intime dhe, kur kjo kishte
kundérshtuar preré, Zydi Langori e kishte kércénuar
me burg dhe me internim té familjes. Atéheré vajza
nuk kishte pasur rrugé tjetér, kishte hapur dritaren
dhe kishte fluturuar pér t€ mos u ngritur mé kurré.
Zydi Langori kishte ndezur njé cigare, kishte zbritur
shkallét qeté-qeté, pastaj kishte hapur radion e dorés
dhe kishte thirrur grupin e gatshém té policéve, té

cilét kishin mbartur kufomén né njé ambulancé té
bardhé. Ambulanca e bardhé vértet u nis me shpejtési
prej t€ marri, por askush nuk e mori vesh ku ndaloi...

Sig flitej, ngjarjen e kishin paré vetém tre studentét
e gjuhéve té huaja dhe Zydi Langori, por né té vérteté
ishte edhe dikush tjetér qé e kishte paré me hollési
ngjarjen qysh nga fillimi dhe deri né fund: Kici i
Oshafeve. Nuk dihej kush ia kishte ngjitur emrin
Kici i Oshafeve (arsyeja ishte qé i pélgente shumé
oshafet), por dihej qé mbiemri i paré, ai i prejardhjes
nga gjaku, ishte harruar prej kohésh dhe té gjithé tani
e njihnin vetém si Kici i Oshafeve. Kjo kishte anén e
vet t€ miré, por kishte edhe rrezikun: né zgjedhjet e
fundit Kici 1 Oshafeve gati sa nuk kishte pérfunduar
né burg, Pér té mbaruar gind pér qind votimi qysh
né orén shtaté e pesé Naské Mamuthi dhe Dino
Nofulla, té cilét ishin ngarkuar té sillnin banorét né
gendrén e votimit, rrémbyen njérén nga dy kutité e
ndodhura né klasén e shkollés ku béhej votimi dhe u
turrén me vrap t’ia ¢conin Kicit t€ Oshafeve né shtépi
pér té votuar, sepse kishte vite qé ky i fundit ishte 1
paralizuar dhe nuk lévizte nga dhoma. Por né shtépiné
e Kicit té Oshafeve do t7i priste dicka qé ata s’dinin
si ta zgjidhnin: né listé ishte njé Kici me njé mbiemér
té cilin s’e kishte dégjuar askush. Dy aktivistét pané
njéri-tjetrin né sy.

- Po tani, - tha Naské Mamuthi duke mbledhur
shpatullat e tij t€ gjera si té njé¢ mamuthi.

Dino Nofulla kércélliti njéheré nofullat sa ishte
gati t'i binte proteza dhe fshiu djersét mbi ballé, té
cilat 1 kishin dalé nga sikleti ku u ndodhén, por edhe
ngaqé i ngjitén shkallét me vrap.

- Cfaré tani? - gati sa nuk bértiti Dino Nofulla.

- Ku e di uné gé ky nuk e bén géllimisht? Pér dreq
s’kemi kétu as Zydi Langorin ta pyesim, té na japé njé
mendje.

Por shqetésimi i tyre ishte 1 pavend.

- Kétu jam, - tha Zydi Langori, - erdha i béj njé
vizité mikut tim, Kicit t€ Oshafeve...

Naské Mamuthi shqeu syté nga ato qé dégjoi, ndérsa
proteza e Dino Nofullés kérciti si njé batare kallashnikovi:
té dy e dinin qé Zydi Langori nuk e kishte takuar kurré
Kicin e Oshafeve dhe jo vetém qé nuk e kishte mik,
por nuk e shikonte dot me sy sa heré kalonte poshté
dritares dhe hidhte shikimin pérpjeté atje ku rrinte sakati
1dénuar pérjetésisht pér t€ mos dalé jashté apartamentit.

- Mos u shqetésoni, - vazhdoi Zydi Langori, -
léreni Kicin té votojé sepse dal uné garant dhe coni
lajmin né komitet té partisé se zgjedhjet né gendrén
toné zgjedhore pérfunduan qind pér gind.

Dy aktivistét psherétiné té lehtésuar, i hodhén njé
véshtrim plot inat Kicit té€ Oshafeve sikur t’i thoshin
“ta rregullojmé heré tjetér” dhe morén gati me vrap
rrugén pér né Komitetin e Partisé.

Kici i Oshafeve mbeti i hutuar dhe i trembur si njé
pegun né ferré, i cili ndien nga afér dihatjen e zagarit.

Nuk po kuptonte gjé, aq mé tepér veprimin e Zydi
Langorit. Me kété té fundit nuk kishte folur kurré
dhe jo mé té ishin miq si¢ pretendoi Zydi Langori.
E njihte thjesht ngaqé si i paralizuar qé ishte, pjesén
mé t€ madhe t€ kohés e kalonte né dritare, vézhgonte
lévizjet e njerézve, pastaj i shénonte né ditarin e tij.
Nuk kishte pretendime as pér t’i botuar, as t'ia jepte
ndonjé zyre tjetér qé merrej me vézhgimin e njerézve.
Mbante shénime kot, pér té kaluar kohén.

- Kujdes heré tjetér, kolopug, - i tha Zydi
Langori duke dalé, - sepse mund t€ mos ndodhem
uné gjithmoné kétu dhe atéheré do té€ mbetesh pa
ndihmé...

Sa iku Zydi Langori, Kici i Oshafeve hapi ditarin
dhe filloi té kérkojé né faqet e shkruara me njé shkrim
té bukur gjithcka kishte té bénte me Zydi Langorin.
Cuditérisht emri i tij 1 dilte mé shumé se gjithé té tjerét,
sepse ishte njeriu qé kalonte mé shumé né sheshin e
Shurkalecit dhe poshté dritares sé tij.

Por ajo qé e habiti dhe e tmerroi mé shumé, ishte
shénimi qé pa mbrémjen kur studentja e anglishtes
u hodh nga dritarja e apartamentit té vet drejt e né
trotuar. I vetmi emér né ditarin e tij q€ lidhej me kété
ngjarje, ishte ai i Zydi Langorit. Dreq, péshpériti me
nervozizém dhe me bezdi, Kici i Oshafeve, mbylli
menjcheré ditarin mes pakénaqésisé pér veten qé
kishte mbajtur ditar dhe vendimit pér t'i ndérpreré
shénimet, ndoshta edhe pér t’i zhdukur...

Vrasja apo vetévrasja e vajzés, edhe sot e késaj dite
nuk éshté sqaruar ende (s’ka pér t'u marré vesh kurré,
kishte théné si profet Mico Kokélecka me njé siguri
qé€ as ai veté nuk e dinte nga i buronte) ngjalli shumé
pandehma dhe gjalléroi fantaziné e fjetur té gytetit.
Nuk ndodhnin shumé vrasje né kété qytet té vogél.
Ato numéroheshin me gishta. Ndoshta ky éshté
edhe shkaku pérse vrasja apo vetévrasja e fundit u
shogérua me pandehma té shumta e té larmishme,
té cilat lindnin, shpérndaheshin, diskutoheshin
kafeneve apo rrugicave dhe harroheshin aty pér
aty pér té lindur té nesérmen apo pas disa dité€sh
pandehma té reja.

Pandehmat qé linin mbresé diskutoheshin shumé
gjaté, pérpunoheshin, pasuroheshin aq shumé sa varianti
pérfundimtar ndryshonte si nata me ditén nga versioni
fillestar.

Krijuesit e pandehmave ndaheshin né tri grupe
ose né tre kategori, si¢ thoshin ata qé ishin tifozé
futbolli, meqé futbolli ndahej né kategori. Kategoria
e paré ishin radikalét, té cilét heré hapur ku kishin
mundési dhe besim se nuk i tradhtonte njeri, heré me
gjysmézéri apo me njé gjuhé Ezopi kur parandienin
rrezikun, thoshin shqip ose linin t€ nénkuptohej se
kishin té bénin me njé vrasje té pastér, me njé krim.
Askush nuk guxonte t’i shtonte ndonjé epitet fjalés
“krim”, bie fjala “krim shtetéror”, ndonése shumica
kété lloj krimi kishin ndér mend.

Ilo Laminori kishte variantin e tij dhe qé, si¢ thoshte
me vete pa e dégjuar té tjerét, ishte pa dyshim mé
1 sakti dhe nuk e luante as topi. Sipas tij e kegja e
qytetit ishte Zydi Langori. Ilo Laminori pothuajse
ashtu si gjithé banorét e tjeré té qytetit ishte dakord
se rrethi 1 tyre ishte krejt ndryshe nga gjithé té tjerét.
Al ishte po ashtu dakord se ata prodhonin verén,
rakiné dhe djathin mé té miré né boté. Sidomos kur
vinte puna pér até lloj vere té kuqe, e cila vishte
gotén sapo e hidhje né té, Illo Laminori nuk té bénte
asnjé léshim.

Por ndryshe nga shumica e banoréve té tjeré, ai
mendonte se né rastin tragjik té vajzés nuk kishim té
bénim me njé vetévrasje, por me njé vrasje t€ pastér.
Dhe gjith¢ka Ilo Laminori e lidhte me emrin e Zydi
Langorit. Kolera e gytetit, bajga e qytetit... e quante
Zydi Langorin duke u munduar qé gjithmoné kur ishte
né caste meditimi dhe kjo ndodhte zakonisht pasi
kishte piré njé dopjo raki, té gjente epitetet mé fyese
pér njeriun g€ nuk e duronte fare, nuk e shikonte dot
as né€ sy. Nga mbiu kjo faré e keqe né qytetin toné? Le
qé ai nuk ka lindur kétu, éshté i ardhur nga njé fshat
1 humbur i Labérisé, andej nga jané zakonisht gjithé
oficerét, kapterét dhe policét. Ku gjen njeri né qytetin
toné té vishet kapter apo polic?

Sado qé Ilo Laminori mundohej ti mbante té
fshehta mendimet e tij, pérséri digka u kishte 1éné té
nénkuptonin té tjeréve se ai ishte autor 1 versionit mé

radikal té ngjarjes tragjike me vajzén: ai ishte i bindur
se kishin t€ bénin me njé vrasje, me njé krim.

Meqé meditimi pér kété ngjarje té rrallé u bé gati
si njé rit pér gjithé banorét e qytetit, Illo Laminori
sa dilte nga rosticeria “Vjosa” ose gjellétorja “Tek
Sheshi 1 Bufit”, mérmériste me vete rrugéve, aq sa
Teki Rrangalla linte fshesén ménjané dhe thoshte me
dhembje: “Iku dhe ky, njé dité, si¢ e ka nisur, do té
pérfundojé te shtépia pa qira”...

Vetém Kile Hunda, sapo shikonte Ilo Laminorin,
ngrinte zérin qé ta dégjonin té gjithé dhe i thoshte:
“Komandant, jam me ty, mé ke me vete”.

Askush, as ai veté, nuk e dinte pérse i thoshte
“komandant” Ilo Laminorit dhe aq mé pak e dinte
pérse ishte pikérisht me té.

Varianti i dyté apo pandehma e dyté, e cila ishte
gati variant zyrtar, pérkrahej dhe mbéshtetej nga
dy Hysenét: Hysen Zorra dhe Hysen Kokélecka.
Ndryshe nga varianti i paré i cili shumé-shumé mund
té péshpéritej ndonjéheré, por kurré nuk tregohej
mé z& té larté, varianti i dy Hysenéve pérhapej
kudo me zé té larté dhe hapur fare né mes té dités.
Dukej sikur dikush e sponsorizonte kété variant.
Kur Ahmet hamalli pérdori fjalén “sponsorizim” qé
nuk merrej vesh nga e kishte dégjuar dhe mésuar,
Fadili i papuné shqeu syté nga habia, por edhe nga
respekti e admirimi pér shokun e tij. Sa shumé di ky,
péshpériti me vete.

Sipas dy Hysenéve kishim té bénim me njé rast té
pastér psikopatie ose histerie. Vajza ka qené e sémuré
nga nervat, me depresion, e ndérpreu menjéheré
Hysen Zorra Hysen Kokéleckén, nuk i pérmbushte
dot kérkesat seksuale né kété qytet té vogél dhe, né
kulmin e krizés, u hodh nga dritarja. Qyteti yné nuk
e ka tradité krimin apo vrasjen, argumentonte me
kompetencé Hysen Kokélecka me dy kémbét si lejlek.
Hysen Zorra, robust, réndokop si njé rul rrugésh,
tundte kokén 1 kénaqur me argumentet e shokut té
tij dhe pastaj, si né formé konkluzioni, shtonte pér té
mbyllur e shuar ¢do diskutim té métejshém: ne jemi
qyteti € kemi shkallén mé té ulét té krimeve, jo vetém
né Republiké, por né té gjithé Europén.

Para kétij argumenti té gjithé carmatoseshin ose
bénin sikur carmatoseshin. Vetém Taqo Kokénepérka,
1 cili nuk ulej kurré né tavoliné, por kapte ndonjé fjalé
duke géndruar né kémbé dhe pastaj, po ta shikonte
té arsyeshme, fuste hundét pa pyetur njeri fare, sa
dégjonte variantin e dy Hysenéve, péshtynte né toké,
shképutej nga tavolina dhe kur ishte aq larg sa té mos
e dégjonte njeri, i thoshte vetes: t’1 tregoj uné traditat
ty, Kokélecké... Po pse kurvériné dhe uriné seksuale e
paska tradité qyteti yné?

Nuk ishin té pakté banorét qé jo vetém nuk e
pranonin, por edhe nervozoheshin nga kjo pandehmé.
Kile Hunda njéheré harroi se ¢faré pasojash mund té
kishte dhe ua plasi dy Hysenéve né sy:

- Ju s’kini puné tjetér, edhe priftin e béni me
barré...

Varianti i treté ishte mé i guditshmi, madje shumica
nuk e pranonin si variant fare. Ai i pérkiste Qakos
s€ Vjenos, i cili jetonte mé éndrrén e fshehté, por
pérvéluese pér t'u béré njé dité prift.

- Jetén, - thoshte Qakua i Vjenos, - ta jep vetém
Zoti dhe ai ka té drejté té ta marré. Por, vajzés sé
mjeré dihet qé nuk ia mori, Zoti, po atéheré? -
pyeste Qakua 1 Vjenos, kur né té vérteté ishte ai qé
duhej té jepte pérgjigie. Duke mos ditur se cfaré
pérgjigje té jepte dhe duke qené 1 bindur se pérgjigjet
e té gjitha pyetjeve ishin né Ungjill, sa kthehej né
shtépi, mbyllte derén dhe dritaret me njé kujdes té
jashtézakonshém, hapte séndukun e vjetér - placka
mé e vyer e pajés s€ nénés, q¢ kundérmonte eré bar
molé - shmangte me rrémujé fustane, bluza, kémisha,
corape, té brendshme, gjente Ungjillin e zverdhur dhe
e shfletonte me etje t€ madhe. Ngaqé ishte shumé i
emocionuar gjithcka qé lexonte nuk e kuptonte fare.
I kthehej pér sé dyti e pér sé treti, por prapé ndodhte
e njéjta gjé. Késhtu qé ai kurré nuk e gjeti argumentin
pér té vértetuar variantin e tij ose sé paku té sqaronte
té tjerét se ¢faré donte té thoshte me pandehmén e
vet. Meqé gjithcka mbeti né mjegull té ploté, zgjidhjen
e dha Kile Hunda: “Eshté varianti po atéheré” tha
ai. Dhe qysh atéheré pandehma e Qakos sé Vienos u
quajt “varianti po atéheré”.

Aq e madhe ishte déshira e banoréve té Shurkalecit
pér té dhéné pandehmén e tyre, sa dashur padashur,
krejtésisht né ményré vullnetare dhe pa asnjé akt
zyrtar, ishte krijuar njé komision qé mblidhte dhe
shqyrtonte ¢do naté pandehmat te rosticeri “Vjosa”.
Kryetari i kétij komisioni té€ veteméruar ishte hamalli
Ahmet, ndérsa anétaré Fadili i papuné dhe Qakua i
Vjenos. Té¢ tre merreshin vesh miré me njéri-tjetrin
dhe nuk kishin pasur debate té ashpra, me pérjashtim
té pandehmés sé Qakos sé Vjenés.

- Eshté miré té térhigesh, - i kishte théné hamalli
Ahmet. - Ke konflikt interesi, njerézit do na pérflasin
dhe komisioni do té béhet i pabesueshém...

- Mé miré térhigem nga komisioni sesa té térheq
pandehmén, - kishte théné preré Qakua i Vjenos, i cili
njihej pér kémbénguljen e tij prej mushke.

I ndodhur ngushté, hamalli Ahmet nuk dinte
si té€ vepronte. Zgjidhja 1 erdhi krejt papritur nga
Kile Hunda. Propozimi i tij qé e quajti pandehmén
e Qakos sé Vjenos “pandehma po atéheré?” i dha
mundési hamallit Ahmet té krijonte njé ndarje té
re né klasifikim, té cilén e eméroi pasi e vrau miré
mendjen, “nénpandehma”. Qakua i Vjenos ra dakord
me kété propozim dhe versioni i tij ishte 1 pari né
ndarjen “nénpandehma”.

Por kjo ide e sugjeruar nga Kile Hunda nuk e
shpétoi komisionin e pandehmave nga déshtimi
vetém né marrédhénie me Qakon e Vjenos. Edhe

pandehma e rapsodit Stavro Qafépalari ishte aq e
ngatérruar sa Qakua i Vjenos dhe Fadili 1 papuné e
kishin quajtur fyerje pér komisionin té shqyrtonte
dhe té klasifikonte njé pandehmé té tillé, paraqitur né
vargje:

Trotuarit shtriré,
gjaku lulékuqe,
mjera nén’ e mjere,
s’té nisi dot nuse.

- Bshté njerézore, - tha i menduar hamalli Ahmet
pasi e lexoi dy heré dhe vuri veton e kryetarit pér ta
klasifikuar vijershén e rapsodit té dytén né ndarjen
“nénpandehma”, pas asaj t€¢ Qakos sé Vijenos me
titullin “po atéheré”.

Kici 1 Oshafeve, pavarésisht se kur e kuptoi qé
ditari mund ta fuste né telashe té médha, mori njé
betim solemn pér té mos ta vazhduar mé, madje
ndoshta edhe pér ta djegur, nuk béri as njérén as
tjetrén. Pasi e la pak kohé ménjané dhe i rezistoi
tundimit pér ta filluar sa heré kishte paré nga dritarja
e tij ngjarje pikante dhe té denja pér ti futur né
kroniké, njé méngjes nuk mundi ta pérballojé mé
déshirén pérvéluese pér ta vazhduar ditarin. Dhe
pér cudi vazhdimi ishte i lidhur po me até emér, i cili

kishte shkaktuar edhe ndérprerjen e kronikés: Zydi
Langorin.

Até méngjes dhjetori Kici i Oshafeve nuk iu
kishte zéné besé syve. Njé vajzé, e cila po ecte poshté
dritares sé€ tij e menduar dhe qé té jepte pérshtypjen
se nuk kishte pse nxitonte sepse nuk e priste askush
dhe asnjé vend, papritur i ngjau si Naze Méllénja.
Kronikani kishte shqyer syté nga habia. Kur doli
nga burgu kjo kaq shpejt, mendoi. Dhe si do ta
stérhollonte e ta tirrte ngjarjen pérséri nuk mund ¢’
afrohej sa duhet sé vértetés. Si duket, tha mé tepér pér
té€ bindur veten se diké tjetér, dicka e réndésishme po
ndodh dhe pritet té ndodhé...

Hodhi syté nga sheshi kryesor dhe pérséri si
cdo dité pa vetém prapanicat e médha dhe kémbét
gjiigante t€ Udhéheqésit qé nuk té linin té shikoje
gjé tjetér. Pér té mos 1 shpétuar ndonjé fjalé e
pamenduar miré, megjithése ishte vetém me
veten, Kici i Oshafeve ktheu kokén nga drejtimi
tjetér 1 rrugés. Pamja qe shokuese: Zydi Langori
po ecte aq shpejt sa kuptohej menjéheré qé po
pérpiqej té arrinte diké. Pa mbérritur ende te
shtatorja e Udhéheqésit, Kici i Oshafeve e zgjidhi
menjéheré enigmén: pre e nxitimit t€ Zydi Langorit
ishte Naze ME¢llénja. Pasi e arriti, Zydi Langori 1
doli né krah dhe filloi t’i fliste me nxitim e me njé
frymémarrje té rénduar sa nga emocioni aq edhe
nga hapat e shpejté qé ishte 1 detyruar t'i bénte pér

ta arritur. Vajza dégjonte gjysmé e bezdisur, gjysmé
e shqgetésuar. Dukej sheshit g€ ajo nuk e honepste dot
kété mysafir té paftuar dhe té padéshiruar, por nuk
kishte si shpétonte prej tij. Shikonte vetém pérpara
a thua se nuk kishte njeri né krah. Por edhe atje ku 1
kishte ngulur syté nuk shquante asgjé: gjithcka ishte
bosh dhe pa ngjyré pér shqisat dhe pér vémendjen e
vajz€s, asgjé nuk e térhiqte.

Kici i Oshafeve i ndoqi dhe njé copé rrugé té
shkurtér sa e lejonin prapanica dhe kémbét gjigante
té Udhéheqésit, pastaj ktheu kokén nga ana tjetér dhe
po shogéronte me sy lévizjet e rralla né shesh. Pér fat
té€ miré a té keq, varet si ta marrésh, nuk kishte ndonjé
dicka pér t'i kushtuar vémendje, késhtu qé kronikani
u kot njé copé heré té miré.

Naze Méllénjén e kishin liruar vértet: e kishte
kapur amnistia q€ kishte béré presidenti. Ishte pak
e cuditshme kjo amnisti, sepse banorét e sheshit té
Shurkalecit ishin mésuar me dénimet e rénda dhe
pasionante g€ jepte gjykatési Ndre¢i Bumbrecka dhe
asnjéheré me lirime nga burgu. Por me sa dukej kohé
té tjera po vinin dhe banorét e sheshit té Shurkalecit
duhet té mésoheshin dhe té pérshtateshin me to.

Zydi Langori e ndali Naze Méllénjén né vend
pikérisht né vendin ku ajo ishte shumé prané vidheve
dhe kémbés sé majté t&€ Udhéheqgésit.

- Miré se erdhe, - i tha duke i afruar buzét te veshi
1 vajzés, sa ajo ndjeu nxehtésiné, por edhe duhmén
e réndé té alkoolit qé kundérmonte nga goja e Zydi
Langorit.

Vajza vazhdonte heshtjen e saj kryenece dhe
shikonte e pérhumbur pérpara.

- Sa jam gézuar, - vazhdonte burri kémbéngulés,
por heshtja e vajzés ishte e palékundur. - Kam hequr
té zité e ullirit pér té té liruar, sepse nuk e kishe emrin
né listat e amnistisé.

Vajza ndaloi dhe ktheu kokén nga bashkébiseduesi.
Dukej se dicka e mbinatyrshme e kishte detyruar té
thyente heshtjen e saj t€ vendosur.

- Miré pér té liruar mé paske liruar ti, por pér té mé
tutur kush mé futi né burg? - né fytyrén e vajzés kaloi
njé tik nervoz sa nuk ishte véshtiré té dallohej edhe
me njé sy té zakonshém.

- Ta them uné, - u pérgjigi bashkébiseduesi. -
Ulemi pimé njé kafé sepse tani kohét po ndérrojné
dhe mund té dukemi bashké né kafene. As mua nuk
mé thoné gjé né puné, as ty nuk té paragjykon njeri.

Vajza ktheu kokén e c¢meritur sikur té kishte
dégjuar blasfeminé mé té madhe.

- Miré, - vazhdoi burri pa u fyer fare nga refuzimi
kategorik dhe injorues i vajzés. - Shkojmé né shtépiné
ténde. Ti jeton e vetme.

- Kurré, - tha vajza dhe shpejtoi té ndahej nga
shogéruesi 1 padéshiruar sikur po ndahej nga njé lebroz.

- Do té vij, Méllénja e Bud Spencerit, do té vij, -
péshpériti Zydi Langori duke ndjekur me njé véshtrim
plot epsh kémbét e bukura té Naze Méllénjés, té cilat
e kishin tunduar gjithmoné dhe i ishin kthyer né njé
kompleks qé ishte njésuar me thelbin e burrérisé sé
tij. - Do té vij patjetér, madje do té jesh ti ¢ do mé
kérkosh...

Méngjesi ishte gjithmoné i véshtiré pér Kicin
e Oshafeve. I ngritur nga shtrati pas njé nate té
mundimshme ku mé tepér ishte pérpélitur se getuar
né shtrat, mé tepér kishte pasur halucinacione dhe
makthe sesa gjumé té qeté, ai zinte vendin e tij prané
dritares, pikés s€ vézhgimit si¢ kishte déshiré ta quante,
dhe fillonte vézhgonte e regjistronte té gjitha lévizjet qé
ndodhnin né rrugg. I duhej njéfaré kohe pér t€ dalé nga
amullia e mendimeve dhe ndjenjave né té cilén e fuste
errésira dhe pér t'u pérfshiré né ritmin e pérditshém.

Kronikani i qytetit, ¢do méngjes zgjohej me
parandjenjén e bezdisshme se dicka e keqe do ti
ndodhte atij ose familjes sé tij dhe kjo e fuste né njé
depresion t€é pérditshém. Ai ishte gjithmoné i priré
té besonte se né mos sot nesér apo pasnesér macja e
zez€ e fatit do t’i priste rrugén né méngjes dhe do ta
térhiqte atje ku donte ajo. Kishte vite qé hapte syté
me kété parandjenjé dhe e dinte qé ajo nuk do ti
ndahej kurré, deri né ditén e fundit té jetés.

Lévizjet e para né shesh nuk paraqisnin ndonjé
surprizé pér Kicin e Oshafeve. Ai i dinte ato
pérmendésh. E para te gjellétorja “Tek Sheshi
i Bufit”, si zakonisht vinte Mamaja e cila hapte
gjellétoren dhe priste t'u shérbente klientéve,
shumica fytyra té njohura, por nganjéheré edhe
kalimtaré té rastit, t€ cilét donin t€ hanin dicka ose
té pinin ndonjé kafé. Mamaja priste me padurim
ardhjen e zévendésministrit té gjaté dhe me syze
né ményré qé ai té ishte nga té parét qé do té
provonte tenxheren e vogél me midhje té gatuara
qysh né darké. Kreu i tenxheres, mé tepér se ¢do
pjesé tjetér e saj, ruante edhe yndyrén, por edhe
aromén karakteristike té midhjeve prandaj edhe
Mamaja donte qé té gjitha kéto t’ia servirte klientit
té pérditshém dhe té pérkédhelur té saj. T€ tjerét,
thoshte me vete Mamaja, le té hané si té tjerét...

Por ato qé pa njé méngjes dhjetori e habitén
pérfundimisht Kicin e Oshafeve. Te Kéndi i Kuq,
njé sallé mé shumé e gjaté se e gjeré, e shémtuar, me
ca stola té stérmédhenj, ndenjéset e té ciléve pothuaj
nuk ishin zdruguar fare, me njé pélhuré té kuqe
qé kishte mbuluar gjithé ballinén e murit kryesor
pérballé hyrjes, ku binin né sy citate t& Udhéheqésit
té shkruara nga piktorét e repartit té dekorit té qytetit
si dhe njé fotografi e madhe e Udhéheqésit, filluan
té hynin njé nga njé fytyra té cilat Kici i Oshafeve 1
njihte shumé miré se ¢faré pérfagésonin.

I pari, me njé seriozitet solemn qgé jo vetém nuk
e fshihte, por mundohej ta afishonte sa mé qarté, u
dha Zenel Mustage Stalini. Gjithkujt mund t’i dukej
i cuditshém ky mbiemér, por banorét e sheshit té
Shurkalecit e dinin se ai ishte fare i natyrshém, madje
assesi nuk mund té ishte ndryshe. Zenel Mustaqge
Stalini kishte studiuar njé vit né Bashkimin Sovjetik
dhe tani dallohej si specialisti mé i miré 1 marksizém
leninizmit, jo vetém né sheshin e Shurkalecit, por
né gjithé gytetin. Nuk kishte problem té lidhur me
marksizmin qé t€ mos ta shpjegonte Zenel Mustaqe
Stalini. Kur shumé té tjeré, madje edhe sekretaré
apo instruktoré té Komitetit té Partis€é ngecnin, 1
drejtoheshin menjéheré Zenel Mustage Stalinit. Po
¢’flasim kot, kishte théné njé dité gjysmé 1 dehur
Kike Nevriku, se Mustaqe Stalini 1 shpjegon té gjitha
problemet qé shtron marksizmi? Pse i biem gjaté e
gjaté dhe nuk themi thelbin? A nuk e dimé miré té
gjithé se marksizmi 1 shpjegon té gjitha problemet
e botés? Atéheré pse nuk themi qé Zenel Mustaqe
Stalini 1 di té gjitha problemet e botés>...

Té gjithé kishin shtangur nga pérgjithésimi i
pranueshém dhe logjik ku kishte arritur Kike Nevriku.
Disa nuk e kishin fshehur cudiné sesi kishte mundur
Kike Nevriku té€ bénte njé zbulim té tillé, ndérsa té
tjerét kishin ndier thellé né shpirt ziliné dhe u kishte
ardhur keq pér veten qé nuk ishin ata té parét qé e
kishin béré kété pérgjithésim, por ishte Kike Nevriku

kur até e mbanin si njeriun me pérgatitjen mé té€ dobét
ideologjike nga gjithé grupi 1 tyre.

Veté Zenel Mustaqe Stalini kishte nxjerré llullén
dhe kishte filluar ta thithe duhanin e forté duke u
shtiré sikur nuk 1 bénin pérshtypje bisedat e shokéve
qé e rrethonin, por né té vérteté ndihej i pérkédhelur
dhe i kénaqur sa mé s’ka. Megjithése ishte mésuar ta
pérmbante veten ai pérséri ngriti dorén dhe férkoi
mustaqet ashtu si¢ bénte edhe Stalini. Por kété askush
nuk ia merrte pér mendjemadhési, madje e quanin
fare té natyrshme dhe legjitime, sepse ishte Zenel
Mustaqe Stalini gé e imitonte né ¢do gjé Stalinin (edhe
mustaqet 1 kishte 1€né si ai prandaj ia kishin ngjitur
mbiemrin Mustaqge Stalini). T€ gjithé e dinin dhe ishin
té€ bindur se Zeneli jo vetém e imitonte Stalinin, por
nuk kishte njeri né té gjithé qytetin ta donte dhe ta
njihte si ai udhéheqgésin e proletariatit ndérkombétar.

I dyti qé hyri menjéheré pas Zenel Mustaqe
Stalinit ishte Kike Nevriku, njé burré aq i kérrusur
sa dukej sikur ishte thyer mé dysh. Fytyrén zeshkane
ia ¢anin mes pérmes rrudha té thella aq sa mund té
mendoje se kishte mbajtur mbi shpiné gjithé hallet
e botés, prandaj rrudhat i kishin mbiré né té gjithé
sipérfagen e fytyrés sa e kishin kthyer até si njé ugar
té sapopluguar. Impulsiv, gjaknxehté, ruhej dhe matej
njéqind heré para se té fliste kur afér tij ndodhej
Zenel Mustage Stalini. Kike Nevriku kishte mbaruar
shkollén e partisé, po ai kur nuk guxonte té thoshte

qofté edhe njé fjalé pér marksizém leninizmin né
sy té Zenel Mustaqe Stalinit. Sa heré kur ky i fundit
nuk ndodhej prané, Kike Nevriku nuk pushonte sé
folur pér temat mé t€ nxehta qé trajtonte materializmi
historik, sepse si thoshte edhe veté pikérisht kjo pjesé
ishte edhe pjesa mé e réndésishme dhe mé e bukur
e marksizmit. Fshté ajka, pérsériste shpesh Kike
Nevriku.

Por pikérisht ky parapélgim i tij, e futi njé dité né
telash Kiken. Kur ishte duke pérséritur pér kushedi
té satén heré se materializmi historik éshté ajka e
marksizmit dhe e shogéronte kété me citate qé né té
vérteté nuk ekzistonin né asnjé literaturé marksiste,
por i sajonte veté Kikja dhe i vinte pastaj né gojé té
Marksit, Engelsit, Leninit dhe sidomos Stalinit pér té
cilin kishte njé adhurim té veganté, Zenel Mustaqe
Stalini kaloi prané dhe dégjoi fjalét e Kikes. Papritur
mustagja e majté e tij u drodh nga njé tik nervor.

- Kush t€ ka théné t€ bésh dallime midis materializmit
historik dhe atij dialektik? Cdo rresht, ¢do pjesé, ¢do
germé e marksizmit éshté njélloj e dobishme. Vetém
Trocki vepronte késhtu si ty...

Nuk e mori vesh askush pérse Zenel Mustaqe
Stalini pérmendi Trockin pér mé tepér kur ligjérata
e Kikes nuk kishte fare lidhje me kété personazh té
urryer, por meqé e kishte théné i pari i grupit té gjithé
e morén té miréqené. Pér mé tepér, me mollézat e
kércyera, ngjyrén e zeshkét té fytyrés, ballin e larté

dhe syzet qé nuk i higte kurré, Kikja ngjante disi me
Trockin. Prej kétij casti t€ gjithé harruan emrin e
vérteté t€ marksist, leninistit numér dy té grupit dhe
filluan ta thérresin até Trocki.

Vetémi treti i grupit, Pilo Bajamka, njé burré i gjaté,
1 shéndoshé, me faget e kuge si mollé, nuk kuptonte
se ¢faré po ndodhte dhe syshqyer nga habia, tundte
kokén duke pohuar né ményré mekanike gjithcka qé
po thuhej dhe po zhvillohej. Ai nuk e dinte fare se
kush ishte Trocki dhe nuk po arrinte té kuptonte né
po shahej apo lavdérohej Kikja me emrin e ri.

Pilo Bajamka vértet nuk kuptonte nga materializmi
dhe té vetmin citat qé kishte mésuar prej tij “materia
éshté primare...” e dinte vetém deri né gjysmé, por
pa dyshim kishte merita té tjera té réndésishme, té
cilat e bénin me shumé réndési dhe autoritet né
grup. Né shtépiné e tij né fshat kishte ndenjur gjaté
kohés sé Luftés veté Udhéheqési, té cilit 1 kishte
shérbyer njé teze e Pilo Bajamkés. Qysh atéheré
familja e tij radhitej ndér mé té nderuarat e qytetit
dhe kishte pérfitime té€ vecanta: njé pako kafé, njé
kile mish, dy kile mollé, té cilat u jepeshin familjeve
té déshmoréve dy heré né vit, njé heré pér festén e
clirimit dhe herén tjetér pér festén e déshmoréve.
Ndryshe nga té tjerét, té gjitha kéto, familja e Pilo
Bajamkés mund t’i merrte sa heré té donte: mjafton
t'i thoshte drejtorit té ushqimit social se priste vizité
té réndésishme nga Tirana.

Vec késaj, me rrumbullakésiné e fytyrés, me
faget bugka, por edhe me njé pullé kafé né té zezé
né ballé, Pilo Bajamka ishte si njé sozi e Gorbagovit.
Kur filluan ta thérrisnin me kété emér, Pilo Bajamka
u nxeh shumé sepse Gorbacovin e konsideronin
tradhtar.

- Nuk éshté ndonjé problem shgetésues, - u
mundua ta bindé Zenel Mustaqe Stalini, - éshté thjesht
njé pseudonim. Jemi né kohé lufte dhe té€ gjithé duhet
té kemi pseudonime...

- Dakord né parim, - tha Pilo Bajamka, - por uné
e kam pseudonimin tim dhe nuk kam nevojé té kem
pinoma té shpifura.

- Po si e ke?

- Kang. Jané gérmat e para t€ Késhilli Antifashist
Nacionalclirimtar... Kam lindur mé 16 shtator, ditén
e Konferencés sé Pezés, prandaj im até ma vuri emrin
késhtu...

Dy té tjerét shqyen syté t€ habitur dhe nuk mundén
ta fshehin dot ziliné pér fatin qé kishte shoku 1 tyre
me kété emér - pseudonim.

Zenel Mustage Stalini, me hap té réndé dhe
réndokop si¢ ishte, iu drejtua tavolinés mbuluar me
cohén e kuqe dhe zuri vend né karrigen kryesore.
Dy té tjerét u ulén pérballé tij. Zenel Mustaqe Stalini
filloi té shfletonte ngadalé me dorén si putér njé bllok
shénimesh. Dicka e réndésishme po e mundonte dhe
nuk po i dilte para syve.

Trocki po ndiqte gjithé shqetésim Iévizjet e
kryetarit t€ grupit dhe nuk dinte ¢faré té bénte pér
ta ndihmuar. Pilo Bajamka rrémbeu njé laps dhe njé
letér, format dhe u bé gati t&€ mbante proces verbalin.

Mé né fund Zenel Mustaqe Stalini duket se gjeti
até q¢ e mundoi aq shumé dhe pa 1 ngritur syté nga
blloku me kapaké té kugq, pyet;

- Cfaré date éshté sot?

- 13 dhjetor 1990, - u pérgjigj vetétimthi Pilo
Bajamka 1 gézuar se kjo pyetje i dha mundésiné té
pérgjigiej sakté dhe né kété ményré té kalonte edhe
radhén e diskutimit, i cili né vartési nga gjendja
shpirtérore e Mustaqe Stalinit, mund té rezultonte i
sikletshém.

Mustaqe Stalini ngriti syté e zeméruar.

- 8119907 - gati sa nuk bértiti.

- Nuk e them uné, e thoté kalendari, - u pérgjigj
me gjysmézéri dhe duke u dridhur si njé pegun
nén kércénimin e zagarit agresiv, i zéné né faj, Pilo
Bajamka.

Trocki kishte ulur kokén dhe po mundohej té
gjente se ¢faré date duhej té ishte sipas asaj qé kishte
né koké Mustaqe Stalini.

- Cfaré kalendari? - gati sa nuk bértiti Mustaqe Stalini.
- Kalendarin e béjmé veté... Sot éshté data 13 dhjetor
1982 dhe pika e paré e rendit t€ dités éshté: duhet té
ndértojmé tabloné sinoptike dhe t’i pérgjigjemi pyetjes
pse Mehmet Shehu vrau veten apo e vrané?

